
DIRNDL MACH AUF 
Volkslied  
 

Dirndl mach auf oder kennst mi nit,  

oder is des dei Fenster nit,  oder is des dei Fenster nit. 
 

Wohl Bua, ja wohl, i kenn di scho, du bist mei Bua,  

du warst gern mei Mann; aber du hast an Rausch, i kenn da`s an. 
 

I hab an Rausch, des is des Bier, Dirndl mach auf und lass mi ein, 

Dirndl mach auf und lass mi ein. 
 

Na Bua, na na, i lass di nit ein, du kinnst heut Nacht mei Unglück sein, 

du kinnst heut Nacht mei Unglück sein. 
 

Und wann i a heint dei Unglück bin, i war’s in stand und heirat di, 

i war’s in stand und heirat di. 
 

Bist du in stand und heiratst mi, bin i in stand und pfeif auf di; 

bin i in stand und pfeif auf di. 
 

Bist du in stand und pfeifst auf mi, dann bin i in stand und scheiß auf di; 

bin i in stand und scheiß auf di. 
 

Bua na na na, kimm geh nit furt, he Bua, verlass mi nit; 

sunst hat des Kind koan Vater nit. 

 


